
 

 1 

 
 
 
 
 

 
ᑐᓴᕋᑦᓭᑦ  
ᑐᓴᕐᑕᐅᑲᐱᒋᐊᓖᑦ 

 
ᓯᓚᕐᔪᐊᒥ ᐃᓄᑐᖃᐅᓂᕐᓭᑦ ᐅᓪᓗᖓ - ᓄᓇᕕᒻᒥ ᓄᐃᑕᐅᔪᑦ 

“ᓱᓇᑖᖕᖏᑐᒍᑦ ᓄᐃᑕᒍᓐᓀᓗᑕ!” 
 

ᑰᑦᔪᐊᖅ, ᑯᐯᒃ, ᓯᑉᑎᒻᐱᕆ 30, 2015 – ᑲᑎᕕᒃ ᓄᓇᓕᓕᒫᑦ ᑲᕙᒪᖓ (ᑫᐋᔩ) ᐊᒻᒪᓗ ᓄᓇᕕᒻᒥ 
ᐃᓗᓯᓕᕆᓂᕐᓄᑦ ᐃᓅᓯᓕᕆᓂᕐᓄᓗ ᑲᑎᒪᔩᑦ (ᐃᓗᓯᓕᕆᕕᒃ) ᐊᓕᐊᓕᕐᖂᒃ ᑲᑐᑦᔨᓱᑎᒃ ᐱᓇᓱᐊᖃᑕᐅᓂᕐᒥᓂᒃ 
ᐊᒃᑑᐸ 1-ᒥ ᖁᕕᐊᓲᑕᐅᑎᓪᓗᒋᑦ ᓄᓇᕕᒻᒥ ᓯᓚᕐᔪᐊᒥ ᐃᓄᑐᖃᐅᓂᕐᓭᑦ ᐅᓪᓗᖓᓄᑦ, ᐊᑖᓃᑦᑎᓗᒍ ᓄᓇᓕᓕᒫᓂ 
ᐅᖃᐅᓯᕆᔭᐅᑉ "ᓱᓇᑖᖕᖏᑐᒍᑦ ᓄᐃᑕᒍᓐᓀᓗᑕ!" ᑐᓵᔭᐅᒍᓐᓇᑐᑦ ᑕᕐᕋᒥᐅᑦ ᓂᐱᖔᒃᑯᑎᒍᑦ ᓄᓇᓕᓕᒫᓂ 
ᓈᓚᐅᑎᑎᒍᑦ (FM 94.1) 9:00-ᒥᑦ ᐅᓪᓛᑯᑦ 12-ᒧᑦ ᕿᑎᕋᓕᒥ. ᓈᓚᑦᑐᑦ ᐃᓚᐅᑎᓪᓗᒋᑦ ᐃᓄᑐᙯᑦ 
ᓯᕙᓂᕈᓐᓇᑐᑦ ᓇᑯᕐᒦᒍᑎᖃᕐᓗᑎᒃ ᓄᓇᕕᒻᒥᐅᓂᒃ ᐃᓄᑐᖃᕐᓂᒃ ᐅᕝᕙᓘᓐᓃᑦ ᐃᓱᒫᓘᑎᒥᓂᒃ ᐃᓄᑐᙯᑦ 
ᐃᓱᐃᓗᑕᕆᕙᑦᑕᖏᓐᓄᑦ.  
 
1990-ᒥ, ᓯᓚᕐᔪᐊᒥ ᑲᑎᒪᔩᑦ ᑲᑎᒪᓂᒻᒪᕆᖓ ᓄᐃᑦᓯᕕᐅᓚᐅᕐᓯᒪᒻᒪᑦ ᐊᒃᑑᐸ 1 ᓯᓚᕐᔪᐊᒥ ᐃᓄᑐᖃᕐᓄᑦ 
ᐅᓪᓗᖁᑎᒋᔭᐅᕙᓐᓂᐊᓕᕐᑎᓗᒍ. ᓄᓇᕕᒻᒥᐅᑦ ᐅᐱᒪᒋᔭᖃᓕᕐᑐᑦ ᐃᓚᐅᕙᓕᕋᒥᒃ ᑖᒃᑯᓄᖓ ᓯᓚᕐᔪᐊᒥ 
ᖁᕕᐊᓲᑎᓕᓐᓂᒃ ᐊᓂᒍᕐᓯᒪᓕᕐᓱᑎᓪᓗ ᐊᕐᕌᒍᐃᑦ ᐱᖓᓲᔪᕐᑐᑦ ᑌᒣᑉᐸᓕᕐᑎᓗᒋᑦ. ᑫᐋᔩ ᐊᒻᒪᓗ ᐃᓗᓯᓕᕆᔨᒃᑯᑦ 
ᑲᔪᖏᕐᑐᐃᕗᑦ ᓄᓇᕕᒻᒥᐅᓂᒃ ᐊᒻᒪᓗ ᐃᑲᔪᕐᐸᑐᓂᒃ ᑎᒥᓂᒃ ᓴᐳᑦᔨᖁᔨᑦᓱᑎᒃ ᐊᒻᒪᓗ ᐃᓚᐅᖁᔨᑦᓱᑎᒃ 
ᓄᓇᓕᒥᓂ ᐊᒻᒪᓗ ᓄᓇᓕᓕᒫᓂ ᑲᔪᓯᑎᑕᐅᔪᓄᑦ.  

